I Jan
S

a ki té dépi nan kòmansman, sa nou té tandé, sa nou té ouè avèk jé nou yo, sa nou té byin gadé, é min nou yo té touché, nan Paròl lavi a;
2 (Paské lavi té manifèsté, é nou té ouè li, é bay témouayaj, é montré nou lavi étènèl sa a, ki té avèk Papa a, é té manifèsté nan nou;)

3 Sa ké nou té ouè é tandé nou déklaré ban nou, pou nou kapab gin konminion avèk nou tou: é konminion nou sé vrèman avèk Papa a, é avèk Pitit Gason Li Jézu Kri.
4 E bagay sa yo nou ékri nou, pou joua nou kapab plin.

Pa Gin Ténèb Nan Bondié

5 Alò sa sé mésaj ké nou té tandé pa Li a, é nou déklaré ban nou, ké Bondié sé lumiè, é pa gin okinn ténèb nan Li di tou.

6 Si nou di ké nou gin konminion avèk Li, é maché nan ténèb, nou bay manti, é pa fè vérité a.

7 Min si nou maché nan lumiè a, jan Li nan lumiè a, nou gin konminion youn avèk lòt, é san Jézu Kri Pitit Gason Li a nétouayé nou nan tout péché.

8 Si nou di ké nou pa gin péché, nou ap tronpé tèt nou, é la vérité pa nan nou,
9 Si nou konfésé péché nou yo, Li fidèl é jis pou padonnin nou péché nou yo, é pou nétouayé nou nan tout injistis.

10 Si nou di ké nou pat fè péché, nou fè Li parèt kòm you mantè, é paròl Li pa nan nou.

Chapit 2

Obéyi Bondié

T

i pitit mouin yo, mouin ékri nou bagay sa yo, pou nou pa fè péché. E si ninpòt moun fè péché, nou gin you avoka avèk Papa a, Jézu Kri jis la.
2 E Li sé apèzman an pou péché nou yo: é pa pou péché nou yo sèlman, min tou pou péché tout lé monn.
3 E konsa nou konnin ké nou konnin Li, si nou obsèvé kòmandman Li yo.

4 Moun ki di, Mouin konnin Li, é pa obsèvé kòmandman Li yo, sé you mantè, é la vérité pa nan li.

5 Min ninpòt moun ki obsèvé paròl Li, lamou Bondié vi‑n pafè nan li vrèman: sé konsa nou konnin ké nou nan Li minm.

6 Moun ki di li déméré nan Li, li minm doué maché konsa tou, minm jan Li té maché.

Rinmin  Frè Ou

7 Frè yo, mouin pa ékri okinn kòmandman nouvo ban nou, min you kòmandman ansyin ké nou té gin dépi nan kòmansman an. Ansyin kòmandman an sé paròl la ké nou té tandé dépi nan kòmansman an.

8 Ankò, you kòmandman nouvo mouin ékri nou, sa ki vrè nan Li, é nan nou: paské ténèb la té pasé, é vrè lumiè a ap kléré koun yé a.

9 Moun ki di li nan la lumiè, é rayi frè li, li nan ténèb jouk koun‑yé a minm.

10 Moun ki rinmin frè li ap déméré nan lumiè a, é pa gin okinn okazion pou li tonbé.
11 Min moun ki rayi frè li, li nan ténèb, é ap maché nan ténèb, é pa konnin koté li pralé paské ténèb sa té avéglé jé li yo.

12 Mouin ékri nou ti moun yo paské péché nou yo té padonnin nou pou tèt non Li.
13 Mouin ékri nou, papa yo, paské nou té konnin Sila a ki té dépi nan kòmansman an. Mouin ékri nou, jinn jan yo, paské nou té dominé sou malin an, Mouin ékri nou, ti moun yo, paské nou té konnin Papa a.
14 Mouin té ékri nou, papa yo, paské nou té konnin Sila a ki té dépi nan kòmansman an. Mouin té ékri nou jinn jan yo, paské nou fò, é paròl Bondié a ap déméré nan nou, é nou té dominé sou malin an.
Pa  Rinmin Lé Monn

15 Pa rinmin lé monn, ni bagay yo ki nan lé monn. Si ninpòt moun rinmin lé monn, lamou Papa a pa nan li minm.

16 Paské tout bagay ki nan lé monn, mové dézi la chè a, é mové dézi jé yo, é ògèy lavi, pa soti nan Papa a min soti nan lé monn.
17 E lé monn va pasé é mové dézi pa li a: min moun ki fè vo­lonté Bondié a ap déméré pou toujou.

Jézu  Sé Kris La

18 Ti moun yo, sé dènié tan an: é jan nou té tandé ké anté‑kris va vini, minm koun‑yé a gin anpil anté‑kris; sé konsa nou konnin ké sé dènié tan an.

19 Yo té soti nan nou, min yo pat moun pa nou; paské si yo té moun pa nou, san dout yo ta kontinié avèk nou: min yo té soti pou yo kapab manifèsté ké yo tout pat moun pa nou.

20 Min nou gin you onksion nan Sila a ki Sin, é nou konnin tout bagay.
21 Mouin pat ékri nou paské nou pa konnin la vérité, min paské nou konnin li, é ké okinn manti pa soti nan la vérité.

22 Ki lès ki you mantè, min sila a ki nié ké Jézu sé Kris la? Li sé anté‑kris, ki nié Papa a é Pitit Gason an.

23 Ninpòt moun ki nié Pitit Gason an li pa gin Papa a non plis: min moun ki déklaré Pitit Gason an gin Papa a tou.

24 Sé pou tèt sa kité sa nou té tandé dépi nan kòmansman an déméré nan nou. Si sa ké nou té tandé dépi nan kòmansman an va rété nan nou, nou va kontinié tou nan Pitit Gason an é nan Papa a.

25 E sa sé promès ké Li té promèt nou, lavi étènèl minm.

26 Mouin té ékri nou bagay sa yo konsènin moun yo kap tronpé nou.
27 Min onksion an ké nou té résévoua nan min Li ap déméré nan nou, é nou pa bézouin ké okinn moun anséyé nou: Min kòm minm onksion an ap anséyé nou tout bagay, é sé la vérité, é pa you manti, é minm jan Li té anséyé nou, nou va déméré nan Li

28 E koun‑yé a, ti pitit yo, déméré nan Li; pou lè Li va parèt, nou kapab gin konfians, é pou nou pa ront dévan Li, lè Li parèt.

29 Si nou konnin ké Li jis, nou konnin ké tout moun kap fè jistis fèt nan Li.

Chapit 3

Vrè Ti Moun

G

adé, ki klas amou Papa a té ban nou, pou yo kapab rélé nou pitit gason Bondié yo: sé pou tèt sa lé monn pa konnin nou, paské li pat konnin Li.

2 Byinn‑émé, koun‑yé a nou sé pitit gason Bondié yo, é sa nou va yé pako parèt: min nou konnin ké, lè Li va parèt, nou va sanblé avèk Li; paské nou va ouè Li minm jan Li yé.
3 E tout moun ki gin éspérans sa a nan li pirifié li minm, minm jan Li pi.
4 Ninpòt noun ki kònmèt péché violé la loua tou: paské violé la loua sé péché.

5 E nou konnin ké Li té manifèsté pou ouété péché nou yo; é pa gin okinn péché nan Li.

6 Ninpòt moun ki déméré nan Li pap fè péché: ninpòt moun ki fè péché pat ouè Li, ni konnin Li.

7 Ti pitit yo, pa kité pèsonn tronpé nou: moun kap fè jistis, li jis, minm jan Li jis.
8 Moun kap fè péché sé moun diab la; paské diab la té fè péché dépi nan kòmansman an. Pou tèt sa Pitit Gason Bondié a té mani­fèsté, pou Li kapab détoui zèv diab yo.

9 Ninpòt moun ki fèt nan Bondié pap kònmèt péché; paské sémans Li ap rété nan li: é li pa kapab fè péché, paské li fèt nan Bondié.

10 Sé nan sa pitit Bondié yo manifèsté, é pitit diab yo: ninpòt moun ki pa fè jistis pa moun Bondié, ni sila a ki pa rinmin frè li.

Pa Rayi

11 Paské sa sé mésaj la ké nou té tandé dépi nan kòmansman an, ké nou doué youn rinmin lòt.

12 Pa tankou Kayin, ki té moun nan malin an, é té touyé frè li. E pouki sa li té touyé li? paské pròp zèv li yo té mové é zèv frè li yo té jis.

13 Pa sézi, frè mouin yo, si lé monn rayi nou.
14 Nou konnin ké nou té soti nan lamò antré nan lavi, paské nou rinmin frè yo. Moun ki pa rinmin frè li ap déméré nan lamò.

15 Ninpòt moun ki rayi frè li sé you asasin: é nou konnin ké okinn asasin pa gin lavi étènèl ap déméré nan li.

16 Sé konsa nou rékonèt lamou Bondié, paské Li té bay lavi Li pou nou: é nou doué bay lavi nou pou frè yo.

17 Min moun ki gin byin lé monn sa a, é ouè ké frè li nan bézouin, é fèmin zantray konpasion li kont li, ki jan lamou Bondié kapab déméré nan li?

18 Ti pitit mouin yo, sé pa pou nou rinmin avèk paròl, ni avèk lang; min nan zèv é nan vérité.

19 E konsa nou konnin ké nou sé moun la vérité, é va asiré kè nou dévan Li.

20 Paské si kè nou kondané nou, Bondié pi gran pasé kè nou, é konnin tout bagay.

21 Byinn‑émé, si kè nou pa kondané nou, alò nou gin konfians anvè Bondié.

22 E ninpòt ki sa nou mandé, nou résévoua nan min Li, paské nou obsèvé kòmandman Li yo, é fè bagay sa yo ki ba Li plézi.

23 E sa sé kòmandman Li, pou nou kouè nan non Pitit Gason Li a Jézu Kri, é youn rinmin lòt, jan Li té ban nou kòmandman an.

24 E moun ki obsèvé kòmandman Li yo ap déméré nan Li, é Lap déméré nan li. E konsa nou konnin ké Lap déméré nan nou pou tèt Léspri ké Li té ban nou.

Chapit 4

Eséyé Espri Yo

B

yinn‑émé, pa kouè tout éspri, min sondé éspri yo pou ouè si yo soti nan Bondié: paské anpil fo profèt té antré nan lé monn.

2 Sé konsa nou konnin Léspri Bondié: Tout éspri ki konfésé ké Jézu Kri té vini nan la chè, soti nan Bondié:
3 E tout éspri ki pa konfésé ké Jézu Kri té vini nan la chè, pa soti nan Bondié: é sa sé léspri anté‑kris la, sou sila a nou té tandé ké li gin pou vini; é koun‑yé a minm li déja nan lé monn.

4 Nou sé moun Bondié, ti pitit yo, é té vinkè sou yo: paské Sila a ki nan nou, pi gran pasé sila a ki nan lé monn.

5 Yo sé moun lé monn; sé pou tèt sa yo palé dapré lé monn, é lé monn kouté yo.
6 Nou sé moun Bondié: moun ki konnin Bondié ap kouté nou; moun ki pa moun Bondié pap kouté nou. Sé konsa nou konnin Léspri vérité, é léspri égaréman.

Bondié Sé Amou

7 Byinn‑émé, an nou youn rinmin lòt: paské amou sé nan Bondié; é tout moun ki rinmin té fèt nan Bondié, é konnin Bondié.

8 Moun ki pa rinmin pa konnin Bondié; paské Bondié sé amou.

9 Sé nan sa lamou Bondié pou nou té manifèsté, paské Bondié té voyé sèl Pitit Gason Li nan lé monn, pou nou kapab viv pa mouayin Li.

10 Sa sé amou, sé pa ké nou té rinmin Bondié, min ké Li té rinmin nou, é té voyé Pitit Gason Li kòm apèzman an pou péché nou yo.

11 Byinn‑émé, si Bondié té tèlman rinmin nou, nou doué youn rinmin lòt tou.

12 Pèsonn pat janm ouè Bondié a ninpòt tan. Si nou youn rinmin lòt, Bondié ap déméré nan nou, é amou Li vi‑n akonpli nan nou.

13 Sé konsa nou konnin ké nou ap déméré nan Li, é Li nan nou, paské Li té bay nou nan Léspri Li.

14 E nou té ouè é ap témouayé ké Papa a té voyé Pitit Gason an pou dèvni Sovè lé monn.

15 Ninpòt moun ki va konfésé ké Jézu sé Pitit Gason Bondié a, Bondié ap déméré nan li, é li nan Bondié.

16 E nou té konnin é té kouè lamou ké Bondié gin pou nou. Bondié sé amou; é sila a ki déméré nan amou, déméré nan Bondié, é Bondié nan li.
17 Sé konsa lamou pa nou vi‑n pafè, pou nou kapab gin konfians nan jou jijman an: paské jan Li yé, sé konsa nou yé nan monn sa a.

18 Pa gin okinn krint nan amou; min amou ki pafè ouété la krint: paské la krint gin touman. Moun ki gin la krint pako pafè nan amou.

19 Nou rinmin Li, paské Li té rinmin nou an prémié.

20 Si you moun di, Mouin rinmin Bondié, é rayi frè li, li sé you mantè: paské moun ki pa rinmin frè li sila a li ouè, ki jan li kapab rinmin Bondié Sila a li pat ouè?

21 E kòmandman sa a nou gin nan Li, ké moun ki rinmin Bondié rinmin frè li tou.

Chapit 5

Viktoua

N

inpòt moun ki kouè ké Jézu sé Kris la, li fèt nan Bondié: é tout moun ki rinmin Sila a ki té bay nésans nan li, rinmin sila a ki té fèt nan Li.

2 Nan sa nou konnin ké nou rinmin pitit Bondié yo, lè nou rinmin Bondié, é obsèvé kòmandman Li yo.
3 Paské sa sé amou Bondié, ké nou obsèvé kòmandman Li yo: é kòmandman Li yo pa anouyé.

4 Paské ninpòt moun ki fèt nan Bondié ap dominé sou lé monn: é sa sé la viktoua ki dominé sou lé monn, sé la foua nou minm.

5 Ki lès li yé kap dominé sou lé monn, si sé pa sila a ki kouè ké Jézu sé Pitit Gason Bondié a?
6 Sé Li minm ki té vini avèk dlo é san, minm Jézu Kri; sé pa avèk dlo sèlman, min avèk dlo é san. E sé Léspri kap témouayé, paské Léspri sé vérité.
7 Paské gin toua ki rann témouayaj nan sièl, Papa a, la Paròl, é Sint Espri a: é toua sa yo sé youn.

8 E gin toua ki rann témouayaj sou la tè, Léspri , é dlo a, é san an: é toua sa yo dakò kòm youn.
9 Si nou résévoua témouayaj pa lòm yo, témouayaj pa Bondié a pi gran: Paské sa sé témouayaj Bondié a ké Li té témouayé sou Pitit Gason Li.
10 Moun ki kouè nan Pitit Gason Bondié a, gin témouayaj la nan li minm: moun ki pa kouè Bondié té fè Li sanblé you mantè; paské li pa kouè témouayaj la ké Bondié té bay sou Pitit Gason Li.

11 E sa sé témouayaj la, ké Bondié té ban nou lavi étènèl, é lavi sa a sé nan Pitit Gason Li.

12 Moun ki gin Pitit Gason an gin lavi; é moun ki pa gin Pitit Gason Bondié a, pa gin lavi.

Bondié  Kouté Lapriè Nou

13 Mouin té ékri bagay sa yo pou nou ki kouè nan non Pitit Gason Bondié a, pou nou kapab konnin ké nou gin lavi étènèl, é pou nou kapab kouè nan non Pitit Gason Bondié a.

14 E sa sé konfians la ké nou gin nan Li ké, si nou mandé ninpòt bagay dapré volonté Li, Li kouté nou.

15 E si nou konnin ké Li kouté nou, ninpòt ki bagay nou mandé, nou konnin ké nou résévoua rékèt yo ké nou té mandé Li.

16 Si ninpòt moun ouè frè li fè you péché ki pa pou lamò, li va mandé, é Li va bay li lavi pou yo ki pa fè péché pou lamò. Gin you péché pou lamò: mouin pa di ké li va lapriè pou li.

17 Tout injistis sé péché: é gin you péché ki pa pou lamò.

18 Nou konnin ké ninpòt moun ki fèt nan Bondié pap fè péché; min sila ki fèt nan Bondié ap véyé tèt li, é malin an pa touché li.

19 E nou konnin ké nou sé moun Bondié, é ké tout lé monn anba méchansté.

20 E nou konnin ké Pitit Gason Bondié a té vini, é té ban nou you konnésans, pou nou kapab konnin Sila a ki vrè, é nou nan Sila a ki vrè, nan Pitit Gason Li Jézu Kri minm. Sa sé vrè Bondié a, é lavi étènèl.

21 Ti pitit yo, pa mélé avèk zidòl yo. Amèn.
